
  في ناس عايزة تهرب من الواقع للواقع الافتراضي الميتا فيرس فيه ناس عايزة تهرب من اليوني فيرس عايزة تطلع على الميتا فيرس زي الميتا فيزيكس كده طب ليه الناس تهرب ليه ؟ فيه ناس مش حاسة بجمال الحياة. فيه ناس مش حاسة بمعنى الحياة اصلا. وبتتساءل. طب هو ايه المعنى في الحياة؟ فيه ناس عايزة تهرب من الواقع

  هو انه الحقيقة ايه وانت شايفها ايه؟ هي الحقيقة ازاي وانت شايفها ازاي؟ هي دي القصة يا جماعة. قصة الميتافرس ناس مستنياه في تشوق عشان اعيش واقع افتراضي طب الواقع الحقيقي جمال الحياة اللي ربنا مديها لنا جمال الواقع اللي ربنا سبحانه وتعالى مديه لنا يا اخوانا فيه فرق بين الحالة

  والحالة الحقيقية. يعني ربنا لما اخز من النبي عليه الصلاة والسلام ابنه عبدالله ربنا قال للنبي ان اعطيناك الكوثر. انا رغم ان الموقف موقف اخزت منك ابنك. لأ افتكر ان انا اديتك كتير اوي. افتكر ان انا غمرتك بكتير اوي. احيانا بتبقى مكتئب. ومخنوق وانت متوترة ومخنوقة ومكتئبة

  انك انت شايفة الصورة غلط. انت لو شفت الحالة الحقيقية الواقع الحقيقي انت هتفرحي. انما الانسان حالته النفسية اللي بتتحكم فيه. زي بالزبط كده يا اخوانا امرأة عمران ربياني وضعتها انثى بتعيط يا رب ده طلعت بنت. انا كنت عايزة ولد يشيل المسجد الاقصى. يشيل بيت المقدس يشيل الدعوة

  يا رب طلعت بنت. ربنا بيقول والله اعلم بما وضعت. هي مش عارفة البنت اللي جنبها دي ربنا هيغير بها الدنيا. ازاي؟ فالحالة النفسية عندها انها وانها زعلانة وانها بتقول يا رب طلعت بنت والحالة الحقيقية ان ربنا اداها شخصية هتغير التاريخ كله. اللي هي السيدة مريم آآ آآ

  السيدة مريم ام سيدنا عيسى عليه الصلاة والسلام. احيان كتير جدا حالتك النفسية بتبقى وحشة. رغم ان حالتك الحقيقية ربنا غامرك بالنعم. عشان كده ناس كتير بتهرب من الواقع. ناس كتير مستنية الميتافرز. ناس كتير مستنية الواقع الافتراضي. ناس كتير مش قادرة انها تعيش في الواقع لانها مش عارفة ربنا ادانا ايه

  ربنا ادانا الجمال شكله ايه عشان كده ربنا جاب سورة النحل. آآ سورة النحل يا جماعة بتتكلم عن محن الله للعبد. عن نعم الله عن العبد. عن ربنا خليه الانسان ايه ؟ فربنا قبل ما يتكلم عن اليونيفرس خلق السماوات والارض بالحق. اليوني فيرس ربنا قبلها قال ينزل الملائكة بالروح من امره

  في اول السورة الروح الدين. ربنا اتكلم عن الدين الاول. قبل ما نتكلم لان اليونيفرس الكون خلق السماوات والارض دي مش هتحس بقيمتها. ولا هتحس بجمالها الا لما الاول روح الدين لما نعمة الدين الاول تيجي جواك اللي مش موصول بالله. اللي مش عارف مين هو ربنا. اللي مش عارف جمال صفات

  ربنا هو ده اللي مش عارف جمال اليونفرس هو ده اللي عايز يهرب للميتا فيرس. انما اللي عارف ربنا واللي عارف الدين. واللي موصول بالله شايف الصورة صح. اوعى هتخلع النضارة. اوعي تخلعي نضارة الاتصال بنعم ربنا. اوعي يبقى الحالة الحقيقية ان ربنا غامرك بالنعم. والحالة النفسية انك مخنوقة ومش طايقة

  واقع وعايزة تهربي من الواقع الميتافرز هو محاولة من محاولات الهروب او بمعنى دقة انا بتكلم على فكرة زي فكرة الميتافيزيكس فكرة الطبيعة فكرة الميتافرز فكرة ما وراء الكون. فكرة انا انا مش حاسس بمعنى للدنيا. او مش حاسس بجمال الحياة جميلة. طول ما احنا

  وطول ما احنا مع ربنا سبحانه وتعالى عايزين نهرب من الحياة ليه؟ عايزين نهرب من الواقع ليه؟ وربنا معنا سبحانه وتعالى واتصالنا بالله هو سر جمال الحياة. اللهم زدنا ولا تنقصنا واكرمنا ولا تهنا. واعطنا ولا تحرمنا. واثرنا ولا تؤثر علينا. وارضنا وارض عنا

  اللهم وبحمدك اشهد ان لا اله الا انت استغفرك واتوب اليك

